
TaxnimaTaxnima
Bakeixtabu ainbu inun hunibu betxipaitibun: 

Na unantibu Hanusa unadan mina ikikiki. Nun duapawen inun kuxipatan nun 
axinaki, min yusinanbun medabewendan hau min haibubaibu ainbu inun 
hunibube benimakin dasibi min atidubu hau min akin akeakenundan. 

Na unapandan betsa ibainabu unantibu mia inan katsi ikiki hau min 
unanxiadanundan min mesti kasmai min haibaibun medabewen kasmai min 
nabun medabewendan ha unantibudan hantxa tibibu man hawen beyusti 
ikiki ha yuinikai benimai min mextannundan. Uatian yudabun hiwenikabun 
pepanibuki mabu tibibu dami wai peidan ha nuku ke akeakebauna akin inun 
yudabu hatu ea akin hawamenkain unankanwe hatu waidan. 

Hakia hawen funciondan xinan hakimai besten waki, yudabu hatu yunuikiki hau 
hatun ika tibibu relacionati tapinnundan hanua xinanen mextanti pe watididan.

Nun manaai na Unantibu hanusawen ha man penundan hadan mae anuan ikun 
kaya xinan tanai ikimaki. 

Hanua nun mia yunuaidan eskaki min hawen eskadabes duapai ikunkaintiduki 
na Unantibu unanwendan, hau hatun mia dasibi sabi wa uinmanundan hanua 
min haibu tapinmanika inun min hawen itxapaki tapin benimakunkaintidudan. 

Direccionati Hidabi Educatin Tsamaka Katukua Beyahusia Dabehantxa inun 
Educaibu Axunti Bai Kekauna anua.





Baka Kexniyuma Kuxipa haya 
haidaki, Hakia xaka hayamaki.

¿Hawa itidu?: Kuni

5



Tesken naman, tesken mananudi 
en hina txaipa txaxai, tsuan en 

bebinkidima ea maemama; hanua 
nua nua iki en txuka tsaumiski.

¿Hawa itidu?: kapa

6



Bana nixma anu hiweaki, yudabu 
hatu detemiski, hanua tada txapu 

naman, Usui idui peaki.

¿Hawa itidu?: Nibu

7



En tuduki nanketapadan, hanu ea 
bepenabudan en taxi haidakin 

hatu dasibi en kemumaai.

¿Hawa itudu?: Badansia

8



En peta haya inun en xeta 
hayaki, hanua en hantxaai 

en hantxaai hawa en yuiai 
unanmadan.

¿Hawa itidu?: Bawa

9



Badi iki utsiniki hanua tsukus 
anua betxiaki.

Hanu xakauma en heneadan, 
hawen matsi pewen ea daun waki. 

¿Hawa itidu?: Naranjaki

10



Xanabidi en inanaai, en tudu 
haidaki, hawaida en taxniai inun 

unanxubida kai en iduaai.

¿Hawa itidu?: Badi

11



Yame medan tsuan 
kenabumabiabu kainxinabuki. 

Badidi ma benuabuki: hudan 
adukuabumaki. 

¿Hawa itidu?: Bixin kanya

12



Dispiwen ea nexakanikiki, ea 
tenexkindan, paxai en ixtxuaai 

hanua hakima katsi en nawai 
sabiakeaai.

¿Hawa itidu?: Atsu

13



Sala anua kainkiki, ba wati anu 
hikikiki, takada keskakin hawen 

hina bekun bekun akikiki.

¿Hawa itidu?: Matxuti

14



Santa huawen kenayaki, hanua na 
besuwendan, zapatobuki ika haki 

bepadamekanikiki.

¿Hawa itidu?: Sandalia

15



Hi mixtinwen en mestenaki 
hanua uin ikayadan en kai 

inun huaai.

¿Hawa itidu?: Utati

16



Xeta kaini kekui keyuaki ha 
datebun bika wakanikiki.

¿Hawa itidu?: Buxti

17



Mia anu en kaai, en Miki kaniaai; 
dayai inun en tapinai bena uin 

katsidan.

¿Hawa itidu?: Tapinti hiwe

18



Ukemedan tsisteki, xabakan hiki, 
min haxkantikia en tapinti hiwe 

anu kaai.

¿Hawa itidu?: Hi lapiz

19



Mestenepa bestitxaiun imaidan 
ha bakemixtinbu yusin hawa 

datemadan.

¿Hawa itidu?: Yusinan

20



Bebun hauduaki hanua  
txipi atimapaki; en damiai 

hawaidadan, hakia en hatu mawa 
akeakeaai.

¿Hawa itidu?: Beisiti

21



Mundo anu huidan nexea inun, 
hantu inun txumi txumipa 

huimaki.

¿Hawa itidu?: Kain bena

22



Dexun tibi anu inun metax tibibu 
anu en disi waai, hau nanpebu 

haki tsaminunbun inun hau haki 
yabukununbundan.

¿Hawa itidu?: Basnenpudu

23



Keyatapa nuya ismaki, patapaki. 
Hawaida hina kainmamis inun 

hawaida bedi imiski. Kenmis inun ha 
mesti imiski, bene pubenki, hawaida 
bestentan, hui dabe wai sai imiski.

¿Hawa itidu?: Takada bene

24



Dasibi nisa pei abiakin lechuga en 
betxipaimiski, en pabinki txaipa 

inun en txintuki. Nun kuxi kainadan, 
en mia maematiduki hawa hin 
ikamadan.

¿Hawa itidu?: Utsa

25



Kaxe ha mia kaxe watidu, 
kai inun huai hawa 

huindukunamaki, hua tibi anu 
dayaikiki hanua nukun hiwetiwen 
bataikiki.

¿Hawa itidu?: Xada bata

26



Mexiupaki detea yabuti 
keskadan hanua tunku pixta 

wai hin iskaki.

¿Hawa itidu?: Pui babe

27



Nai anua huikiki, huikiki nai 
anuadan, hatibuda dananaikiki 

hanua hatidi mekeikiki.

¿Hawa itidu?: Ui

28



Xuya keska pexepixtatun, Inu 
keneya keskakin en hiwe kexeaki.

¿Hawa itidu?: Bexeti

29



Min ea unanti wa katsis ikaidan 
yametian kampu anu kawe: 

eadan en bedu ewapaki, besu 
peski hanua en unannepaki.

¿Hawa itidu?: Pupu

30



Dabe inun dabe tae hayaki nia 
sabimaki, buxkayaki hanua 

hantxa sabimaki.

¿Hawa itidu?: kama

31



Mewe anu en naxi katsis imiski, 
en bitxi mexiuki tae dabe 

inundabeyadan, ni bimibu inun atsa 
en pimiski.

¿Hawa itidu?: Hunu yawa

32



Tudu haida misi keskadan tsuan 
hantsu atidumaki.

¿Hawa itidu?: Uxe

33



Hanu ui itan heneaya nai en 
txaxa inanaai; payati napuxti 

xiadabuyadan, ha min bitidumadan. 

¿Hawa itidu?: Nawan bai pakea

34



Kati bai kidi kaikiki. Mia mabu 
itxapa inanaikiki hanua 

unanxubida kaikiki.

¿Hawa itidu?: Ina awa

35



Eadan en tsuaenkain unankanwe: 
kaidan en huai keskaai, hanua ha 

huidan, en ma kaai.

¿Hawa itidu?: Xantxu

36



Habia en xaba wabiaken, ea 
habi duntansabuki.

¿Hawa itidu?: Bin

37



Kuxki kuxki ikabudan uatian 
niwewen bekumanaimabuki; hanua 

eskatiandan kuxki kuxki ikabundan 
niwe niwe wakanikiki.

¿Hawa itidu?: Niwe be iti

38



Meken keska 5 metutu hayaki; 
uiyantian matamiski, badiantian 

xakamiski. 

¿Hawa itidu?: Meitxikiti

39



En mane dispi hayaki 
presomabiadan, min ea xutuadan 

en kai inun en huaai; hua bana 
tibibu anu inun parquebu anua en 
bakeixtabu hayaai.

¿Hawa itidu?: Beyuti

40



Bai wakin pe watan hanua hexe 
en banaai; badi inun ui habi 

manaikiki hau hawaida hunundan.

¿Hawa itidu?: Yununika

41



Hawen disipixta anu uxai peikiki, 
habiaskabia kaxaki, hakia hawen 

kukuti kukuidan  usandiamiski.  

¿Hawa itidu?: Bakepixta

42



Hanu dabestun xewamiski, hanu 
dabestun ana txatximisbuki; 

hatidi betsabudan hayaibumaki 
hanua betsabudan pamisbuki.

¿Hawa itidu?: Ainyai

43



Yuxabu xeta bestitxaiyatun 
dasibi hatu kenaidan.

¿Hawa itidu?: Tain ati

44



Puntiki en hiwe en buaai, tae 
bestitxai hayamabia en bai 

tanai hanua kakin en xada en 
netanbainai  yumenixta txaxa 
keska wabainkindan.

¿Hawa itidu?: Nutxu

45



En nankeki, en ixtxu katsis imiski, 
pantu anu en beyus katsis imis 

inun en keua sabidiki.

¿Hawa itidu?: Xakada

46



En xakadan kuxiki, kain en xaya 
haidakainmiski, hanu yudabu eki 

nukuabudan en buxka en adumiski. 

¿Hawa itidu?: Xawe

47



Ina awa pubennepa, hi hinayaixta.

¿Hawa itidu?: Yutxi

48



En txai mextebudan bake 
bestitxaiyaki, hadan bake 

betsayaki, ha bake betsadan habia 
en eaki.

¿Hawa itidu?: Baba

49



Kexa hayamabia huiyaikiki, meken 
hayamabia memiski hanua mian 

min uintidumaki. 

¿Hawa itidu?: Niwe

50



En ewa itsaki hakia hadan 
iyuaki, bakebu hayaki hadan en 

kukabuki. 

¿Hawa itidu?: Txitxi

51



En xakaya inun muxaya en maiti 
hayaki, hakia en txipax xanen 

ibumaki.

¿Hawa itidu?: Kankan

52



Manan kanya anu en hiwea en 
mekenyaki, tae inun hinaya, 

ni tibibu anu en ixtxumiski en 
ixtxibin inun bimi betsa tibibu en pia 
betxipaimiski.

¿Hawa itidu?: Xinu kuin

53



Badidan paxinki, limondan paxinki, 
hua badi keskadan paxinki hanua 

paxindan en eaki.

¿Hawa itidu?: Takadaixta

54



CARTA DEMOCRÁTICA INTERAMERICANA 



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción 

o     el uso indebido del poder. Asimismo, 

descentralizar el poder y la economía para 

asegurar que el Estado sirva a todos los 

peruanos sin excepción. Mediante el Acuerdo 

Nacional nos comprometemos a desarrollar 

maneras de controlar el cumplimiento de estas 

políticas de Estado, a brindar apoyo y difundir 

constantemente sus acciones a la sociedad en 

general.





El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre,
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDOBANDERA

SÍMBOLOS DE LA PATRIA

Declaración Universal de los Derechos Humanos


